“Цифрлы икътисад өлкәсендә кадрлар эзләүдә мәгариф системасы алдына куелган бурычлар”

Актаныш муниципаль районы мәгариф  хезмәткәрләренең август киңәшмәсе
РЕЗОЛЮЦИЯСЕ

2020 нче ел 18 нче август
ПРОЕКТ
Татарстан Республикасы Мәгариф һәм фән министрлыгы тарафыннан 2020 елның 14 августында мәгариф һәм фән хезмәткәрләренең «XXI гасыр мәгарифе: хәзерге – киләчәк өчен» республика август киңәшмәсе үткәрелде.
Киңәшмә барышында «Мәгариф» илкүләм проектын гамәлгә ашыруга йомгак ясалды,  мәктәпкәчә
һәм   мәктәп   белеменең   сыйфатын  яхшырту,  шул
 исәптән сәламәтлек мөмкинлекләре чикләнгән балалар өчен дә; һөнәри белем бирүне үстерү, өстәмә белем алу мөмкинлеге, тәрбия өлкәсенең нәтиҗәлелеге мәсьәләләре каралды. Киләсе уку елына региональ белем бирү сәясәтенең өстенлекле юнәлешләре Россия Федерациясе Президентының «2030 елга кадәр чорга Россия Федерациясе үсешенең милли максатлары турында» 2020 елның 21 июлендәге 474 номерлы Указы, Россия Федерациясе Президентының Россия Федерациясе Федераль Җыенына 2020 елның 15 гыйнварындагы (2020 елның 24 гыйнварындагы Пр-113 номерлы) Юлламасын 
гамәлгә ашыру йөкләмәләре, шулай ук Татарстан Республикасы Президентының Татарстан Республикасы Дәүләт Советына 2019 елның 25 сентябрендәге Юлламасы нигезендә билгеләнде.
Төп максат – һәр бала өчен сыйфатлы белем алу, рухи-әхлакый кыйммәтләр нигезендә гармонияле үсеш алган, сәламәт һәм социаль җаваплы шәхес тәрбияләү өчен яшәү урынына бәйсез рәвештә шартлар тудыру.

 Район мәгариф идарәсе җитәкчесе Хаева-Хаметзянова  В.Х. докладын, дәүләт эшлеклеләре, фәнни-педагогик җәмәгатьчелек, республика оешмалары вәкилләре чыгышларын тыңлап фикер алышканнан соң, киңәшмәдә катнашучылар «Мәгариф» илкүләм проектының стратегик максатына ирешү юлында куелган бурычларны хәл итүгә бәйле һәм балаларны тәрбияләүдә нәтиҗәле алымнар, инновацион методлар һәм технологияләр куллану юлы белән барлык дәрәҗәдәге белем бирүнең югары сыйфатына ирешүгә юнәлдерелгән республика мәгариф системасының динамикалы һәм эзлекле үсешен билгеләп үтәләр.
Татарстан
 Республикасы Мәгариф һәм фән министрлыгы 2020 елда «Демография», «Мәгариф» һәм «Фән» милли проектларын, шул исәптән, «Мәгарифне үстерү», «Уңайлы мохит», «Гражданнарга социаль ярдәм күрсәтү», мәгариф өлкәсендәге вәкаләтләрне гамәлгә ашыруга каралган субвенция, белем  бирү оешмаларының иң яхшы укытучыларына акчалата премия, ата-ана тәрбиясеннән мәхрүм калган балаларны гаиләгә урнаштыруның барлык формаларында бер мәртәбә пособие түләү кебек субсидия һәм субвенцияләрне гамәлгә ашыруда катнаша.Киңәшмәдә катнашучылар 2020-2021нче уку елына түбәндәге тәкъдимнәрне керттеләр.
Гомуми мәктәпкәчә белем бирү системасында:
· мәктәпкәчә белем бирүнең һәркем файдалана алырлык булуын тәэмин итү буенча эшне дәвам итәргә, шул исәптән мәктәпкәчә белем бирүнең вариатив формаларын үстерүгә дә игътибарны юнәлтергә;
· балалар белем бирү учреждениеләрендә эшләүче педагогларның өзлексез һөнәри үсешен булдырырга, Татарстан Республикасы балалар белем бирү учреждениеләрендә федераль дәүләт белем бирү стандартын гамәлгә ашыруны методик яктан тәэмин итәргә;
· барлык мохтаҗ балаларны балалар белем бирү учреждениеләрендә урыннар белән максималь тәэмин итү чараларын күрергә;
· яңа коронавируслы инфекция таралу шартларында мәктәпкәчә белем бирү оешмаларында санитария таләпләренең үтәлүен тәэмин итәргә;
· балалар бакчаларында сәламәтлек мөмкинлекләре чикләнгән балалар өчен, федераль дәүләт белем бирү стандартына туры килә торган шартлар тудыру эшен дәвам итәргә тәкъдим ителә.
· Гомуми белем бирү системасында:
· «Мәгариф» милли проекты кысаларында федераль проектлар комплексын гамәлгә ашыруны тәэмин итәргә;
· СанПИН таләпләрен исәпкә алып, укытучыларның дистанцион белем  бирү технологияләрен, компьютер технологияләрен өйрәнү һәм белем бирү процессында куллану күнекмәләрен тулыландырырга;
· белем бирү сыйфатын бәяләү системасының региональ һәм муниципаль моделен, шул исәптән PISA, TIMSS, PIRLS халыкара чагыштырма тикшеренүләр технологияләрен исәпкә алып, белем бирү сыйфатын милли тикшерүләрдә (НИКО), бөтенроссия тикшерү эшләрендә (ВПР) катнашу белән камилләштерергә;
· нәтиҗәләре түбән булган белем бирү оешмаларында сыйфатлы гомуми белем алу өчен шартлар тудыруга юнәлдерелгән чаралар комплексын гамәлгә ашыруны тәэмин итәргә.
Тәрбия һәм өстәмә белем бирү системасында:
· яшьләр даирәсендә гомумроссия тәңгәллеген, милләтара һәм    конфессияара татулыкны формалаштыруга юнәлдерелгән чаралар комплексын (юл картасын) эшләргә һәм расларга;
· һөнәри стандартны гамәлгә кертүне исәпкә алып, балаларга өстәмә белем бирүнең социаль-педагогик юнәлешендәге программаларын гамәлгә ашыручы педагогларның һөнәри үсеше өчен шартлар тудырырга;
· сәләтле балаларның, олимпиадалар, башка интеллектуаль һәм (яки) иҗади конкурслар, шулай ук фәнни белемнәрне, иҗади һәм спорт казанышларын пропагандалауга юнәлтелгән чаралар үткәрү аша, интеллектуаль һәм иҗади сәләтләрен, физик культура һәм спорт белән шөгыльләнүгә сәләтләрен, фәнни (фәнни-тикшеренү), иҗади, физкультура-спорт эшчәнлеге белән кызыксынуын ачыклау һәм үстерү өчен шартлар тудыруны дәвам итәргә;
· ата-аналарның иҗтимагый берләшмәләрен үстерүне, ата-аналарны белем бирү оешмасы белән идарә итүгә, белем бирү сыйфатын бәяләүгә җәлеп итүне үстерергә;
· 2020 елның 1 сентябреннән республиканың гомуми белем бирү оешмаларында башлангыч гомуми белем бирү программаларын (1 – 4 сыйныфлар) үзләштерүче укучыларны кайнар ризык белән түләүсез тәэмин итү эшен оештырырга;
· республикада дәүләт һәм муниципаль белем бирү оешмаларының 1-4 сыйныф укучыларын кайнар сәламәт туклану белән тәэмин итү буенча хезмәт күрсәтүнең бердәм стандартын расларга;
· 2020 елның 1 сентябреннән дәүләт һәм муниципаль гомуми белем бирү оешмаларының педагогик хезмәткәрләренә сыйныф җитәкчелеге өчен кимендә 5000 сум күләмендә акчалата айлык түләү өчен шартлар тудырырга, шул ук вакытта бу максатларга Татарстан Республикасында элегрәк билгеләнгән түләүне саклап калырга.
«Мәгариф» милли проектын тормышка ашыру юнәлешендә:
«Мәгариф» милли проектының «Заманча мәктәп», «Һәр баланың уңышы», «Цифрлы белем бирү мохите», «Яшь профессионаллар», «Киләчәк укытучысы», «Балалы гаиләләргә ярдәм» федераль проектлары һәм «Демография» милли проектының «Хатын-кызларны эш белән тәэмин итүгә ярдәм итү – өч яшькә кадәрге балалар өчен мәктәпкәчә белем бирү шартларын тудыру» федераль проекты кысаларында билгеләнгән чараларны үтәүне тәэмин итәргә.
Һөнәри белем системасында:
- “Ворлдскиллс” чемпионатында һөнәри осталыкның югары нәтиҗәләргә ирешерлек итеп оештыру.
- иң кирәкле һөнәрләр (ТОП-50) буенча программаларны кертү һәм гамәлгә ашыруны тәэмин итү.
- педагогик хезмәткәрләрнең һөнәри үсешләре һәм компетенцияләрен камилләштерү өчен шартлар һәм мотивация системасын булдыру эшен дәвам итү.

